
E
z dira, ez, Azkena Rock jaialdiko abeslari ospetsuak, baina 
egunotan elkarrizketa batetik bestera ibili dira Oihaneder 
Euskararen Etxeko administrazio eta kudeaketa arduradun 
Iker Durana eta programazio arduradun Iñaki Lazkano. 
Hedabideetan zalaparta nahikoa eragin du Oihanederrek 
atzean utziko dituelako albisteak. Ohi bezala, zurrunbilo 
txiki hori kudeatzen laguntzeko, alboan dituzte Amaia 

Kerexeta, Uxue Ruiz de Arkaute eta Alex Jaramillo lankideak. "Jende 
askok ez zekien jarduna desagertuko dela hilaren 30ean, eta orain 
kasu egin digute", azaldu dute.

Etapa bati amaiera eman eta berri bat hastekotan da Gasteizko 
euskalgintza, dena ondo bidean, 2023. urtearen hasierarekin batera 
aurreikusita dagoelako kulturgune berria zabaltzea. 

Hasi zirenetik "zortzi urte zaharragoak" dira orain, baina, trukean, 
esperientziez betetako motxila daramate beraiekin batera. Gauzak 
asko aldatu dira lehen 2015eko urtarrilean hasi zirenetik. "Guk 
bagenuen ideia orokor bat, baina zerotik abiatu behar izan genuen 
proiektu bat", azaldu du Lazkanok. Ideiak ideia, Montehermoso 
Kulturuneak zituen baliabide eta espazioetara egokitu behar izan 
ziren, eta baita zuten aurrekontura ere. "Iker, Ane [Pedruzo] eta ni 
neu hasi ginen irudikatzen nola izan zitekeen hilabetez hilabeteko 
programazio bat, baina baita kudeaketa eta komunikazioa ere". 
Denborak ematen duen perspektibarekin, orain argi daukate hori 
"ikasketa prozesu bat" izan zela.

Zortzi urtez, 
Gasteizko aterpe 
eta arnasgune
ateak itxiko ditu oihanederrek, laster ruiz de Bergarako kulturgune berria horren lekukoa hartzear baitago. 
atzera begiratzeko unea iritsi zaie bertako arduradunei, eta pozik azaldu dira urte hauetan zehar izandako 
lanarekin. euskal kultura bere osotasunean lantzen saiatu dira, beti ere, ikuspegi berritzaile batetik. 

testua: Juanma Gallego. 
argazkiak: Mikel buruaga. 

Gauzak horrela, lehenengo sei hilabeteetan aukerak sortu ahala 
joan ziren gauzak antolatzen, baina gero udaz baliatu ziren 
hurrengo ikasturtea taxuz planifikatu ahal izateko.

"Handik aurrera, esango nuke denborarekin hobetzen joan 
garela", esan du Duranak. "Jarri ditugun helburuak lortzen ote diren 
ebaluatu dugu urtez urte, baina aztertu dugu ere helburuen artean 
oreka bat ote dagoen". Bestetik, erabiltzaileak kontuan hartzen hasi 
direla azaldu du, eta publikoaren kudeaketa plan baten arabera ere 
jardun dute azken urteotan.

Duranak dio pozik daudela lortutako emaitzekin. "Argi dago 
gauzak hobeto egin daitezkeela, baina, oro har, uste dugu guzti 
horrek emaitza positiboa izan duela. Programazioaren eskaintza 
nahiko orekatua izan dela iruditzen zaigu".

"Iraganera begira jartzen garenean, garaiko agiriak eta fitxategiak 
ikustean, gaur egun egiten dugunarekin alde nabarmena" dagoela 
erantsi du Lazkanok. "Aldez aurretik ezagutza bat bagenuen, baina 
proiektuak aurrera egin duen heinean, asko ikasi dugu, eta esango 
nuke gauzak askoz modu profesionalagoan egiten ditugula orain". 

Kulturaren eskaintzan aritzen den gune batek zaila du betikoa ez 
errepikatzea. Halere, eta kanpotik ikusita bederen, badirudi 
Oihanederren bereziki ahalegindu direla bide berriak urratzen. 
Kazetariaren pertzepzio bat baino, nahita bilatutako zerbait izan 
dela berretsi dute Oihanederreko arduradunek. "Diziplina 
desberdinak uztartuko dituzten eta publikoari esperientzia 

Bost lagunek osatzen dute gaur egun 
Oihanederreko lantaldea, baina eragile 
askoren laguntza izan dutela diote.

desberdinak eskainiko dizkioten gauzak egin nahi izan ditugu", 
azaldu du Lazkanok. "Bestela publikoa aspertuko da. Kasurako, 
erakusketa batean bakarrik irudiak azaltzea ondo egon daiteke, 
baina horiei beste gehigarriren bat ipini ahal baldin bazaie, hobeto. 
Bada, gu beti saiatu izan gara hori egiten".

Lazkanoren esanetan, bide berri horiek urratzean ere beste 
helburu garrantzitsu bati bultzada eman nahi izan diote: euskarazko 
sorkuntza suspertzeko ahaleginari. "Adibidez, argazki lehiaketa 
batean euskararen erabilera sustatzeko, irudiekin batera testua 
sartzea, Gasteiztarrak Arraun the World lehiaketan egin dugun 
bezala. Erakusketa horrek "azal pila bat" zituela nabarmendu du. 
"Aurkezpen publikoak egin genituen ere, auzoetan eta Gasteizko 
beste elkarte askorekin batera". 

Auzolana
Hain justu, hiriko beste elkarteekin egindako elkarlana da 
nabarmendu nahi izan duten beste arloetako bat. Elkarlan hori, 
gainera, oso baliagarria izan zaie ekimen originalak oholtza gainean 
jartzeko. "Ez pentsa guk guztia asmatu dugunik; eragile asko oso 
proposamen interesgarriekin etorri zaizkigu". Begirada fintzen ere 
ikasi dute urte hauetan, euskal kulturaren itsaso zabalean arrain bat 
ere ez galtzeko. "Orain euskaraz denetarik egiten da, eta hori zorte 
handia da. Ikuspegia irekia mantenduz gero, gauza pila aurkituko 
dituzu", azpimarratu du Lazkanok. "Esaterako, musikaren alorrean 
soilik arreta jartzen baduzu rockean edo kantugintzan, alde batera 
utziko dituzu trapa edota reggaetoia. Denak dira interesgarriak eta 
guztiak dira euskal kulturaren parte, noski". 

Eskaintza zabal horretan nabigatzerakoan, oreka mantentzea izan 
dute iparrorratz. Hortaz, egotekotan, mugak ez dira buruan egon, 
eraikinaren ezaugarrietan baizik. Laster itsasontzi berri batean 
itsasketa hastekotan badira ere, Montehermoson beren kutsua utzi 
dutela diote. "Hasierako urteetan ardura pixka batez ikusten 
gintuzten, ea hauek dena hankaz gora jartzen hasiko ote diren". 

Klaustroa edo atrioa erabiltzen 
hasi ziren, eta, denborarekin, 
udal langileak ere ohitu dira, 
beraiek ere halakoak erabiltzen 
hasi direlarik. "Freskotasun 
pixka bat eraman genuela 
esango nuke", dio Lazkanok. 
Bueltan, udal langileen aldetik 
laguntza pila bat jaso dutela 
diote, eta baliatu nahi izan dute 
orain fokuan daudelako 
abagunea laguntza hori 
eskertzeko, ahaztu gabe urte 
hauetan guztietan bidelagun 
izan dituzten erabiltzaileak, 
kulturgileak, erakunde 
kolaboratzaileak edota udaleko 
kultura eta euskara zerbitzuko 
lankideak ere. 

Jarduerak antolatzean, ahalik eta 
ikuspegi zabalena izaten saiatu dira.

beGirada fintzen 
iKasi dUte, eUsKal 
KUltUraren itsaso 
zabalean arrain bat 
ere ez GaltzeKo

EKIMEN ANDANA

Oihanederren ibilbidean 900 ekimen 
baino gehiago egin dituzte. Logikoa 
denez, ikus-entzunezkoek eta 
kontzertuek zati handi bat suposatu 
dute, baina aniztasun zabala izan 
dute programazioan. Gainera, 
horietako asko diziplina arteko 
ekimenak izan dira, eta zaila izan da 
sailkatzea. Horiez gain, 
inaugurazioak, mahai-inguruak, 
tailerrak edo laborategiak ere landu 
dituzte martxan egon diren zortzi 
urte hauetan.

HELBURUEN ARABERAKO LANA

Oro har, Oihanederrek bost helburu 
izan ditu zerumugan, eta horien 
arabera saiatu dira ahalik eta oreka 
handiena mantentzen, ekimen askok 
helburu bat baino gehiago bete 
dituen arren. Hauek izan dira 
helburu horiek: euskararen erabilera 
sustatzea, euskarazko sorkuntza 
suspertzea, euskararen 
normalizazioan aritzen diren 
eragileen sarea trinkotzea, kultur 
erreferente bihurtzea eta, azkenik, 
euskara eta hizkuntza-aniztasuna 
aztertzea.

GAZTE GINEN GAZTE

66.500 erabiltzaile inguru pasa dira 
euskararen aterpetxetik. Eskutik 
helduta bata bestearen alboan 
jarriko balira, Amurrio eta Lapuebla 
de Labarca lotuko lituzkete lasai 
asko. Gehienak 'pureta' kategoria 
soziologikoaren baitan sailkatu 
daitezke, jakina baita hori dela 
urrezko aroa, bizitzari zukua 
ateratzeko unerik aproposena. 
Baina zertxobait gazteago direnek 
ere izan dute pisu handia 
jardueretan.

Datuak: Oihaneder, 2021eko memoria.



8 ALEA

Hitz adina mintzo

Erromintxela, sorabiera, kriola, lakota, nasa yuwea, 
judu-espainiera, esperantoa, zeinu-hizkuntza... 
batzuk ezagunagoak dira; beste batzuek izen 
exotikoagoak dituzte. Modu batean edo bestean, 
hizkuntza andana daude munduan, baina gehien-
gehienak gutxituak dira. Hizkuntza horietako lagin 
oparo bat ere igaro da Oihanederretik, munduan 
dagoen hizkuntz altxorraz jabetzeko. Batzuetan, 
hizkuntz horietan aditu direnak aritu dira azalpen 
lanetan. Besteetan, horietan hiztun direnak. Eta 
zenbaitetan, gainera, hiztun horiek zuzenean 
euskaraz eman dituzte beren hizkuntzen gaineko 
azalpenak. Sei ikasturtetan 42 hizkuntza gutxituren 
berri eman dute 63 hizlarik.

'Rockomikiak, binetak & doinuak'

Oihanederreko arduradunek estimu handian dute 
erakusketa hau, lehen ekimen handia izan zelako, eta 
"harrera itzela" izan zuelako. Bertatik 5.000 lagun 
inguru pasa ziren. Erakusketaz gain, ekintza osagarri 
andana abiatu zituzten. Besteak beste, tailerrak, 
hitzaldiak edota bisita gidatuak. Musikaren eta 
komikien berezko bizileku ziren taberna eta espazioak 
ekarri zituzten erakusketara, eta antolaketa lanetan 
TMEO, Sancho el Sabio Fundazioa eta Hala Bedi 
irratia izan zituzten bidelagun. 1980ko eta 1990eko 
hamarkadan musikaren, hitzen eta irudien bitartez 
sortu zen kulturaren gaineko bidaia izan zen, tartean, 
egungo gazteei erakusteko irudiak eta musika 
uztartuz "kultura bat garatu" daitekeela.

Eskilarapeko Soinuak

Musikaren miraria da. Woodstocken edo Arrosan 
milaka lagunekin batera gozatu daiteke, baina baita 
giro intimoagoan ere: agertoki guztietan musikak 
garunean dopamina abiarazteko ahalmena du. 
Horretaz jakitun, eta "formatu txikiko kontzertu 
handiak" egin daitezkeela sinetsita, euskal musikari 
esanguratsuak eraman dituzte Oihanederrera. 
Besteak beste, Petti, Izaro, Jabier Muguruza, Maider, 
Sara Zozaya, Txuma Murugarren, Olatz Salvador,  
Audience, Ane Zugaza, Xabi Bandini, Maite Larburu, 
Aneguria, Iker Lauroba, Don Inorrez, Maria Rivero, 
Iker Martinez, Kokein, Birkit, Aguxtin Alkhat, Ainhoa 
Larrañaga, Ekiza, Serge, KEU Agirretxea, Laize MC 
edota Abereh.

Lehen erakusketak irudiak eta musika uztartu zituen. OiHAnEdEr

Kolonbian mintzo da Nasa Yuwea hizkuntza. OiHAnEdEr

Haizeatxo rap abeslaria ere eskilarapean aritu zen. HAiZEATXO

Sakonean

'Batera', kultur proiektuak elkarrekin

Gazteei zuzendutako kultur proiektuak garatzeko diru 
laguntza deialdia izan da 'Batera'. Lau edizio egin 
dituzte, eta hamar proiektu gauzatu dira deialdiari 
esker. Ohi bezala, askotarikoak izan dira bultzatutako 
ekimenak, bi eskakizun besterik ez baitituzte egin: 
gaztea izatea eta euskarari lotutako proiektua 
garatzea. 'Crowdfunding' edo diru bilketa 
kolaboratiboarekin osatu dituzte proiektuak. Besteak 
beste, diskoak, ikus-entzunezkoak, liburuak edo 
komikiak sortzen lagundu dute. Proiektu horietako 
batzuek, gainera, arlo bat baino gehiago jorratu 
dituzte, kulturaren malgutasunaren adierazle. Beste 
jardun askotan bezala, proiektuan Laboral Kutxaren 
eta Vital Fundazioaren laguntza izan dute.

'SolasAlean'

Hedabide honekin egindako 'Solasalean' zikloa ere 
izan da Oihanederrek izan dituen kolaborazioetako 
bat. Horren bitartez, zuzeneko elkarrizketa irekiak 
izan dira kultur, gizarte eta politika eragile askorekin. 
Ondoren, ALEAkideek ere aukera izan dute gero 
horien berri izateko, aldizkarira eta webgunera 
eraman baitira. Besteak beste, Juan Jose Ibarretxe, 
Maialen Lujanbio, Andoni Egaña, Garbiñe Biurrun, 
Gorka Urbizu, Gemma Zabaleta edota Alberto Zerain 
egon dira. Zuzenekoa izan ez den bakarra Olentzerori 
eta Mari Domingiri egindakoa elkarrizketa izan da. 
Horretan, bien arteko harremana zehazki zein den 
argitu ahal izan zen: etxe desberdinetan bizi direla 
esan zuten, baina "auzolanean" ari omen dira. 

TopAraba, kultur saretzea

Araba osoko euskaldunei bideratutako egitasmoa 
izan da TopAraba, "euskal kulturaren sormen 
esparrua sustatzea" helburu izan duena. Topaketa eta 
dirulaguntza deialdiak bi edizio izan ditu. Sortzaileen 
saretze lan honi esker, hainbat talde eta proposamen 
eratu dira: Mamiak kolektiboak 'Ogiak hizketan 
baleki' lana aurrera eraman du; Beñat Goitiak eta 
Anne Baskaranek musika eta ikus-entzunezkoak 
uztartu dituzte Benniz proiektuan; 'Antzezmetraia' 
bidez "taula gaineko sorkuntzatik, filmerainoko 
metodoa" garatu dute; azkenik, Eneko Etxebarrietak 
eta Miyuki Okabek Lehen Hezkuntzako haurrei 
zuzendutako 'Espazioa' obra eszenikoa ontzeko 
aukera izan dute.

Ane Irazabal kazetaria, 'SolasAlean' zikloan. ALEA   

Tartean, 'Gasteiz 1.200' komikiak bultzada jaso du. GAsTEiZ 1.200

'Ogiak hizketan baleki' sortu da deialdiari esker. mAmiAk

Protagonista

E
uskal literaturan ahalduntze feminista 
bat eman dela eta emakume idazleak 
erreferente bilakatzen ari direla 
azpimarratu du Gema Lasarte EHUko 
irakasleak (Errenteria, 1962). Feminismo 
literarioak lantzen dituen Sareinak 
taldeko kidea da Lasarte, eta, haren 

esanetan, euskal idazleek lortu dute "ez bakarrik 
ahalduntzea, baita ikusgarri egitea eta ahots 
propio bat izatea ere. Hain luma potenteak dira 
erreferentzia bihurtzen ari direla gizonentzat ere". 
Bada, ahalduntze prozesu hori aztertzeko eta 
etorkizunari nola heldu ikusteko asmoz, euskal 
literaturaren sistema osoaren parte diren 
idazleak, irakasleak, argitaratzaileak, irakurleak, 
eta literaturzaleak elkartuko ditu Sareinak taldeak 
uztailean. Luma ospetsuek parte hartuko dute 
gainera Literaturzale Feministen Topaketan, 
tartean Karmele Jaiok edo Laura Mintegik.
Literaturzale feministen topaketak antolatu dituzue 
uztailaren hasieran, Gasteizen. Zer helburuarekin? 
Helburua da berrikustea zer egin den euskal 
literaturan ikuspuntu feminista batetik, zer egiten 
ari garen, eta batez ere bide orri bat markatzea, 

hau da, gerorako estrategiak markatzea edo zer 
izango litzatekeen interesantea markatzea, baina 
betiere kontuan izanik zer esperientzia dugun. 
Gainera, agente eragileekin egingo da, literaturari 
leku askotatik begiratuz; sektore desberdinak 
egongo dira, idazleak egongo dira, editoreak 
egongo dira, irakasleak, liburu saltzaileak, 
kazetariak… Eta gainera, begiratuko zaio leku 
diferenteetatik: antzerkitik, bertsolaritzatik, 
ilustraziotik, literatur kritikatik. Hori da helburua 
eta egingo den modua.
Sareinak taldeak antolatu ditu topaketak. Zer da 
Sareinak?
Orain dela hamabost urte hasi zen lanean 
Sareinak taldea, emakumeen lanak ezagutzera 
ematen, gai deserosoak mahai gainean jartzen, 
eta hamabost urtean egon gara gauza desberdinak 
antolatzen. Azkeneko hiru urteetan erabaki 
genuen diagnosi bat egin behar zela, nolabait ere 
euskal literatura ikuspuntu feminista batetik 
aztertu behar genuela erabaki genuen, eta hasi 
ginen talde bat lanean; Covid-aren aurretik 
Katakrak liburutegian, Iruñean, biltzen ginen 
hamar bat lagun: editoreak, idazleak, irakasleak… 

"Emakumeen kezkatik 
sortu den estiloak buelta 
eman dio sistemari"
GemA LASArte ehuko heZkuntZa irakasLea eta sareinak taLdeko kidea

Literaturzale Feministen topaketak antolatu ditu sareinak taldeak, uztailaren 1ean eta 2an, Gasteizko 
emakumeen etxearen babesarekin. Gema Lasartek azaldu du euskal literaturan, ikuspuntu feminista 
batetik, bide orri bat markatu nahi dutela. testua eta argazkiak: estitxu Ugarte lopez de arkaute.

eta hasi ginen prekarietateaz eta pixka bat egoera 
zein zen ikusten, eta Covid garaian ere online 
jarraitu genuen biltzen eta elikatzen. Egindako lau 
topaketa horietatik atera zen presentzialki eta 
modu zabalean jendea gonbidatzeko ideia. 
Topaketaren diseinuan ahalegindu gara 
belaunaldien arteko elkarlana, nazio kontzeptua 
eta literaturaren sistemaren eragile desberdinen 
begiradak jasotzen.
Omenaldia egingo diezue, gainera, euskal emakume 
idazleen lana aldarrikatzen hasi zirenei. 
Esango nuke hemen gauzarik inportanteena dela, 
hain justu, 70. hamarkadan hasi zirela emakume 
idazleak idazten eta elkartzen. Hau ez da kasuala, 
gu orain elkartzen bagara, 2022an, da 70. 
hamarkadan emakume batzuk elkartzen hasi 
zirelako, idazten hasi zirelako. Lehendabiziko 
kezka ikusezintasuna izan zen; eta ikusgaitasuna 
zor diegu Mariasun Landari, Arantxa 
Urretabizkaiari, Itxaro Bordari, Aurelia Arkotxari, 
Laura Mintegiri, Amaia Lasari, Tere Irastorzari eta 
beste gutxi batzuei. Gainera, idazten hasi eta 
erasoak lehendabiziko lerroan jasotzen hasi ziren.
Halere, idazten segitu zuten.

Bai, emakumeak eta idazleak izateagatik eraso 
gogorrak jaso zituzten. Beti salatu dute beraiek. 
Hain zuzen, mahai-inguru bat egongo da 
geneaologien ingurukoa, emakume idazleen hiru 
belaunaldiak elkartuko dituena; Laura Mintegi, 
Karmele Jaio eta Itziar Ugarte egongo dira. Eta hor 
ikusiko da bakoitzak zer topatu duen eta zer 
harreman egon beharko lukeen belaunaldien 
artean. Hor ikusiko da, baita ere, hasi zirenean 
erasotuak izan zirela; hori hitz egingo da 
mahai-inguruan. Arantxa Urretabizkaiak esan du, 
Lurdes Oñederrak ere esan du, nahiz eta 
gazteagoa izan, erasotua izan zela, Laura 
Mintegirena oso gogorra izan zen… Omenaldia 
egingo da haiek abiatu zutelako euskal literaturan 
emakumea ikusgai egiteko prozesua, aguantatu 
dituztelako oldarraldi guztiak, eta segitu dutelako 
idazten, eta gaur egun ere ari dira idazten.
Literaturaren inguruan belaunaldi desberdinak eta 
begirada desberdinak elkartuko dituzue. ezaugarri 
komunak dituzte?
Jabetza eskoletan ikusten dudan gabezietako bat 
da adin batekoak gehiago etortzen direla, 
emakume helduak eta askotan jubilatuak, 

denbora gehiago dutelako. Gazteak, hogei eta 
hogeita hamar urte bitartekoak mugitzen ari dira, 
baina etxe okupatuetan daude, edo gehiago 
daude ekonomiaren inguruan, ez daude irakurle 
klubetan edo literaturan, batzuk badaude baina 
batez ere berrogeita hamar urtetik gorakoak dira. 
Gainera, oso interes desberdinak daude, bakoitza 
mugitzen da tokatzen zaion garaiarekin eta 
egokitzen zaion lekuan, batzuk daude irakurtzen, 
diskurtsoarekin, eta beste batzuk daude 
kezkatuago ekonomiarekin, zaintzarekin, genero 
identitatearekin, transfeminismoa, 
dekolonizazioa, ekologismoa... Mugimendu 
feministak izugarrizko saltoa eman du eta indartu 
da, baina belaunaldi bakoitza dago tokatzen zaion 
frontean. Horregatik mahai-inguru bat ere horri 
dedikatu diogu. 
Feminismoaren aniztasun hori islatzen du egungo 
euskal literaturak?
Gu ez gara hainbesteraino iritsiko. Arrazializatua 
izateko eduki beharko genuke katalanek duten 
Najat El Hachmir Azken patriarka idatzi duena. 
Berak, nahiz eta Katalunian jaio, oso ondo 
esplikatzen du zer den arrazializatua izatea. 
Amatasunaz hasi dira asko idazten gure idazleak, 
zergatik? Amatasunaren prozesuan daudelako, 
bai Uxue Alberdi bai Katixa Agirre; Arantxa 
Urretabizkaia, berriz, zahartzaroaz idazten ari da; 
transfeminismoaz Moio idatzi digu Kattalin 
Minerrek, bere lagunmin Moio omenduz. 
Azkenean literatura ez da kasuala, bakoitzak badu 
ibilbide bat eta begirada bat, eta sorkuntza 
denean erreferente batzuk dituzu, nondik elikatu. 
Gu hasi besterik ez gara egin. Nik esaten dut gure 
literatura modernoa Zergatik panpox-ekin hasi 
zela, 1979an; baditugu lehendik idazleak, baina 
pertsonaia moderno batekin eta feminismoaren 
gaiak ikutu zituena bera izan zen. Ikusten dudana 
da oso idazle euskaldunak ditugula, oso 
bertakoak, ez dugu mestizajerik.
Zer ekarpen egin dio euskal literaturak feminismoari?
Nik askotan konparatzen dut bertsolaritzarekin. 
Bertsolaritzan eta euskal literaturan egon dira 
antzeko fenomenoak. Bertsolaritzan badago 
emakumeen %30 bat edo, eta literaturan ere %30 
edo %20 emakumeak dira, ez dira gehiago, oso 
gutxi dira, baina horra iristeko oso oso onak izan 
behar dira, galbahe bat pasa dute. Askotan esaten 
da emakumeak ari direla sari guztiak irabazten; 
jakina, gizonezkoek pasa behar ez duten galbahe 
batetik pasatzen direlako eta onenak bakarrik 
iristen dira; gizonek horrelako galbahe bat 

pasatuko beharko balute, seguraski hoberenak 
iritsiko lirateke. Orduan, noski, euskal literaturan 
sari asko irabazten ari dira emakume idazleak: 
Eider Rodriguez, Miren Agur Meabe, Irati 
Elorrieta, Uxue Alberdi…, sariak sarien gainean. 
Bertsolaritzan ere fenomeno berdina daukagu.
eta nolakoa izan da prozesu hori?
Azkeneko hamarkadetan ahaldundu egin dira, 
ondo egiten dute, badakite. Guk literaturan esaten 
dugu hiru garai daudela: ikusgarri egiten hasten 
direnean eta gizonen arropak janzten dituztenean 
ikusgarri izateko; gero da aldarri feminista, hemen 
gaude eta borrokatzera etorri gara; eta azkenekoa 
da: ahots propioa dugu, gure gaiak ditugu, gu 
gara, gure estiloa, gu garen bezalakoak gara; eta 
hor ditugu Alaia Martin edo Alaine Agirre, badute 
bere ahotsa. Lortu dugu ez bakarrik ahalduntzea, 
ikusgarri egitea eta ahots propio bat izatea, baizik 
eta Maialen Lujanbiorekin gertatzen den bezala, 
gizonek Maialen Lujanbiotik ikasi behar dutela. 
Eta literaturan berdin, Miren Agur Meabetik edo 
Eider Rodriguezetik ikasi behar dute gizonezkoek. 
Hain luma potenteak dira erreferentzia bihurtzen 
ari direla gizonentzat ere. Estilo horrek, 
emakumeen kezkatik sortu den horrek, buelta 
eman dio sistemari eta aitzindari bezala jarri da, 
indartu direlako eta oso bide zaila egin dutelako.

"niK esaten dUt literatUra 
Modernoa 'zerGatiK PanPox'-
eKin Hasi zela, 1979an"

"eMaKUMeeK GizoneK Pasatzen 
ez dUten GalbaHe bat Pasatzen 
dUte, soiliK onenaK iristen dira"

"eUsKal literatUran lortU dUGU 
ez baKarriK aHaldUntzea, aHots 
ProPio bat izatea baiziK"

"eMaKUMe editoreriK ez zeGoen, 
eta orain badaUde eMaKUMe 
editore oso PotenteaK"

euskal literaturak laguntzen dio, beraz, feminismoari?
Momentu honetan euskal literaturak 
feminismoari hiru lekuetatik egiten dio keinu oso 
inportantea. Batetik, editorea dago, orain arte 
emakume editorerik ez zegoen, eta momentu 
honetan argitaletxeetan emakume editore oso 
potenteak ditugu, eta azkenean editoreak 
erabakitzen du zer argitaratzen den eta zer ez. 
Hori ez zen existitzen. Beste gauza bat da literatur 
klub feministak, hori sekulako indargunea da, 
horrek esan nahi du kritika feminista bat egiten 
ark dela, ikuspegi feminista batetik aztertzen dela 
literatura, berdin emakumeena edo gizonena, 
baina irakurketa feminista bat dago. Eta 
hirugarrena, idazle feministak ditugula, beldurrik 
gabe esaten dute, eta beraien liburuetan horren 
adibide argiak daude: Katixa Agirreren Amek ez 
dute, adibidez; hitz egiten ari dira eztabaida 
zaileko gaien inguruan, eta mahai gainean jarri 
dituzte gai horiek. Uste dut euskal literaturak 
feminismoari ekarpen izugarria egiten diola.
Gero eta irakurle klub feminista gehiago sortzen ari da 
azken urteetan. Loraldi moduko bat dago?
Literatur klubak beti egon dira, eta indar handia 
izan dute gurean. Azken finean hor irakurtzea 

gustatzen zaigunok elkartzen gara, baina 
bat-batean literatur klub feministak sortu dira. 
Aspaldian esana zegoen, eta datuek esaten dute 
irakurketan emakumeak garela aitzindari, eta 
feminismoak indarra hartu duen heinean 
irakurketa klub horiek ere sortu dira. Hogei bat 
egongo dira Euskal Herrian, eta hori asko da, eta 
hor hilabetero-hilabetero liburuak irakurtzen 
dira, eta diskurtsoak jasotzen dira, eta ekitaldiak 
egiten dira, eta fenomeno oso interesgarria da, 
batez ere irakurtzen dena ikuspegi feministatik 
egiten delako.
Zer garrantzia du mundu digitalean?
Modu xumean bada ere, literatur kritika egiteko 
Instagram da erabiliena, eta baita ikusgarri 
egiteko literatur kluben lana ere. Hori 
garrantzitsua da, batez ere literatur kritika izan 
delako oso kanalizatua; gutxi batzuk idazten dute 
eta oso ondo idazten dute, baina literatur kluben 
eta sare sozialen bidez egiten ari garena da 
edozeinek gomendatu edo iruzkin bat egin 
dezakeela liburu baten inguruan, ez duzu literatur 
zientzietan doktorea izan behar hori egiteko. 
Gainera, denon artean egiten badugu askoz 
aberatsagoa izango da. 

Sareinak taldeak Emakumeen 
Etxearen laguntzarekin antolatu 
du topaketa. 

Uztailak 1

• 10:00etan. Sarrera ekitaldia 
eta hitzaldia.

• 12:00etan. Kaferako tartea.
• 12:30ean. Argitaletxe eta 

liburu-denden mahai-ingurua:
  Leire Lopez Ziluaga (Susa),
  Nerea Fillat (Katakrak), 
  Maria Mur (Consonni).
• 16:00etan. Lantegiak:
  Kritika, Andrea Vides eta 

Gema Lasarte. Irakaskuntza, 
Katixa Dolhare-Zaldunbide 
eta Amaia Alvarez-Uria.

  Hedabideak Oihana Arana eta 
Leire Vargas.

• 18:00etan. Kaferako tartea.
• 19:00etan. Sortzaileen 

txokoa, kanona deseraikitzen:
  Josune Velez de Mendizabal
  eta Ane Gebararen Txilin
  hotsak antzezlana.

Uztailak 2

• 10:00etan. Genealogien 
mahai-ingurua: Karmele Jaio, 
Laura Mintegi eta Itziar 
Ugarte.

• 12:00etan. Kaferako tartea.
• 12:30ean. Irakurle talde 

feministen arteko 
mahai-ingurua: Ainhoa 
Aldazabal (Bizkaia), Iratxe 
Retolaza (Gipuzkoa) eta Ines 
Castiella (Nafarroa).

• 16:00etan. Lantegiak:

  Ilustraziotik, Maite Caballero 
eta Paula Estevez. 
Antzerkitik, Amancay 
Gaztañaga.

• 18:00etan. Kaferako tartea.
• 18:30ean. Sortzaileen txokoa, 

omenaldia: euskal emakume 
idazleen ikusgaitasuna 
aldarrikatzen hasi zirenei 
omenaldia. Mariasun Landa, 
Arantxa Urretabizkaia eta 
Itxaro Borda bertan izango 
dira.

Oharra: Emakumeen Etxean 
egingo dira topaketak,Txilin 
hotsak antzezlana izan ezik, 
hori Aldabe kultur etxean 
egingo baita. Izen-ematea 
ekainaren 6tik zabalik dago 
literaturzale.feministak@gmail.
com helbidean. Lantegien 
artean aukeratu behar da.

Literaturzale feministen topaketak

E spazioa. Hiru dimentsioko eremu mugagabea; infinitua, 
alegia. Neurrigabekoa dugu beraz espazioa, eta horrenbestez, 
espazio diren gune, toki, leku eta eremu desberdinak 

partekatzea ez litzateke arazo izan beharko. Handitasun horretan 
denontzako dago nahikoa. Baina nago, pertsona guztiok ez ditugula 
ingurune edota foro horiek guztiak autoritate berberarekin 
okupatzen. Zer esanik ez espazio hori publikoa denean.

Emakumeak munduaren erdia izan gara gizateriaren hasieratik; 
biztanleriaren erdia edo beste erdia osatzen dugu. Amaigabea den 
unibertso honetan, gizon-emakumeok konkistatu dugun 
espazioaren bat birena okupatzen dugu andrazkoek. Horrela, gaur 
egun ezagutzen dugun mundua eraikitzen parte hartu dugu, 
gizadiaren historiaren parte izan gara, eta gara. Haatik, emakumeak 
ez gara kontatu, irakatsi edota ikasi dugun historian agertzen. Eta 
hala egiten badugu, salbuespen batek aldarrikatzen gaituelako da; 
hots, emakume batek gizonezkoen espazioa okupatzen duelako. 
Gutxiengoaren esparrura zokoratu gaituzte beti.

Munduaren historia beste modu batera kontatzea posible da. 
Premisa horrekin abiatzen da Cristina Oñoro ere Las que faltaban 
idazterakoan. Liluragarriak izan ziren hein berean isilduak izan 
ziren 13 emakume lotzen dituen saiakerari, 2016ko pasadizo batekin 
ematen dio hasiera idazleak. Hain zuzen ere, argitaletxe garrantzitsu 
batek La aventura de la historia izeneko bilduma saldu nahi 
zuenean, izan ere, bertan agertzen ziren pertsonaia guztiak 
maskulinoak ziren. 

Gerda Lerner historialariaren La creación del patriarcado lana ez 
da arestian aipaturiko anekdota bezain oraintsua, baina zalantzarik 
gabe hala izan zitekeen. Bideari ekin zaion arren, jendarteak 
ikasteko eta desikasteko asko dauka oraindik. Emakumeen historia 
kontatzeko ez ezik, emakumeen historia egiteko beharra daukagu 
oraindik. Guk ere rol garrantzitsua jokatu baitugu beti kulturaren 
transmisioan, historian zehar beti egon baikara hemen, beti izan 
baikara gizateriaren erdia. Hala izan da beti bai, baina… ez betikotu 
orain arteko ohiturak eta kontakizun moduak. Okupatu dezagun 
espazio oro eta egin dezagun geure historia, guk ere beti izan 
baitugu horretarako autoritatea.  

"eMaKUMeen 
Historia KontatzeKo 
ez eziK, eMaKUMeen 
Historia eGiteKo 
beHarra daUKaGU" 

Autoritatea

aintzane UrrUtia
inForMatikaria 

#NafarroaSutan

L arunbatean Nafarroan 
piztutako suteek irudi 
beldurgarriak utzi dituzte. 

Zenbait herri hustu eta 30 
metro arteko garrak ikusi ahal 
izan dira egunotan, beroak eta 
hegoaldeko haizeak areagotuta. 
Soroak eta basoak kaltetu ditu, 
eta, lehendabiziko kalkuluen 
arabera, 10.000 hektarea baino 
gehiago kiskali dira. Euskal 
Herri osotik heldu dira 
elkartasun mezuak.  

@anaMenabar

sarean
Kiskalita San Martin Unx ingurua. Kea behelaino 
bihurtuta. Erreusaina. Garrek, hemendik Olleta 
aldera eta Lergako gainera egin dute...iñaKi GUridi 

@inaki_guridi

Zeinen gogorrak Nafarroatik datozen irudiak...
animo nafartar guztiei eta, batez ere, suak 
itzaltzeko lanetan zabiltzaten guztiei. 

iKer
@ibarrameteo

Ez dut gogoratzen halako egoerarik Nafarroan. 
Hurbil bizi izan nuen 2016an Tafallatik 
Añorberako herri guztiak hartu zituen sutea eta, 
orduan egoera lazgarria izan bazen, ezin dut 
imajinatu zer den aldi berean sutan egotea 
hainbeste leku Erdialdean eta Erriberan. Eutsi!

danel de Prado
@daneldeprado

Harritu egingo zinateke Nafarroako polizi 
kopurua (nazionalak, guardia zibilak, 
udaltzainak, foruzainak) eta suhiltzaileen 
kopurua jakitean.
#IIFFNavarra

n. lab 
sUHiltzaileaK 
@LaBlarrialdiak

Gure ama eta bere familia osoa San Martin de 
Unx-ekoa da. Gaur negarrez hasi da irudiak 
erakutsi dizkiodanean. "Eskerrak zure aitonak ez 
duen hau ikusi". #NafarroaSutanbaKartxo rUiz

@Bakartxor

Errautsa dago zoruan. Herria hustu behar izan 
zuten larunbat arratsaldean. Asko etxean geratu 
ziren, etxea busti eta salbatzeko, ahal zena 
egiteko. Suhiltzaileek esan diete eurengatik atera 
dela onik herria, baina egoera "etsigarria" da. 
Kea irentsi izana ere nabari dute.

Joxerra senar
@joxerrasenar

Pandemiaren osteko itzulera maila gorenera eraman du aurtengo 
Azkena Rock Festival jaialdiak, hogeigarren urteurrenean. Guztira 
48.000 pertsona —horien artean, markak hautsiz, 800 adingabe eta 
3.200 kanpinzale— hurbildu dira jaialdiaren hiru egunetan zehar 
Mendizabalako eremura. Oholtza gainean, berriz, jaialdiaren 
historiara pasako diren kontzertuak; guztien artean, Patti Smith 
handiaren emanaldi ahaztezina, People Have The Power edota 
Because The Night milaka lagunen ahotan. Hurrengo edizioa 
bizitzeko urtebete itxaron beharko dute rockzaleek: 2023ko 
ekainaren 15, 16 eta 17an izango da. argazkia: Paco Poyato. 

Sugarra berpiztu du Azkena Rockek

bidali zure 
argazkiak testu 
labur batekin: 
erredakzioa@alea.
eus

iruditan

JUanMa GalleGo 
Ez da uda hasiera lasaia espero 
Mercedesen. Asteazkenean, sin-
dikatu guztiek deitutako greba 
eguna izan dute enpresan, eta 
mobilizazio berriak iragarri di-
tuzte datozen egunotarako. Ha-
siera batean, aste honetakoa CCOO 
eta UGT sindikatuek deitutakoa 
zen greba, baina azkenean ELAk, 
LABek eta ESK-k ere bat egin dute. 

Sindikatu hauek, berriz, bost egu-
neko lanuztea aurreikusita dau-
kate hilaren 27tik uztailaren 1era. 
CCOOk eta UGTk, aldiz, bigarren 
greba egun bat iragarri dute hila-
ren 29rako. 

Ohi bezala, siglen aldeko hika
-mikak ez dira falta izan mobili-
zazioak erabakitzerakoan, eta 
baita eskakizunak mahai gainean 
jartzerakoan. Oro har, langileek 

soldata igoerak eskatzen dituzte, 
eta zenbait aldaketa kontratazioe-
tan. Eskarietako bat da, baita ere, 
alde batera uztea enpresak gaue-
ko txandan eskatu duen seigarren 
lanegun bat.

Lan hitzarmena
Honen guztiaren abiapuntuan 
dago aspaldiko gatazka: heme-
zortzi hilabetez luzatzen ari den 
lan hitzarmenaren negoziazioa. 
Orain enpresak beste faktore bat 
jarri du mahai gainean: 1.230 mi-
lioi euroko inbertsioa iragarri du, 
baldin eta lan baldintzak "mal-
gutzen" badira. Sindikatuen ara-
bera, lan baldintzak okertzeko 
"xantaia" da enpresak iragarrita-
koa, balizko inbertsio hori balia-
tzen ari delako lan hitzarmenean 
enpresaren aldeko abantailak 
eskuratzeko. 

Gasteizko erraldoi industriala-
ren kasuan behin baino gehiago-
tan gertatu izan den moduan, 

Hemezortzi hilabete pasa diren arren, Gasteizko Mercedes enpresan oraindik ez dute adostu lan hitzarmena. rUBEn sAnCHEZ

azken hordagoa 
botata dago
Mercedesek "malgutasuna" jarri du baldintza gisa Gasteizko lantegian 
1.230 milioi euroko inbertsioa egiteko. sindikatuentzat hori "xantaia" 
da, eta greba eta mobilizazioetara jo dute lan hitzarmena hobetzeko.



erakunde publikoak ere sartu dira 
gatazkan. Joan den astean Miñaon 
egin zuten eszenifikazioa: Emilio 
Titos Gasteizko Mercedesko zu-
zendariarekin batera egon ziren 
Ramiro Gonzalez diputatu nagu-
sia, Arantxa Tapia Industria sail-
burua eta Iñigo Urkullu lehenda-
karia bera. "Ibilgailu elektrikoa 
eta digitalizazioa lehenesteko" 
kolaborazio protokolo bat sinatu 
zuten bertan. Espero izatekoa 
zenez, klima aldaketa ere argu-
dioen artean sartu zen, eta insti-
tuzioek iragarri zuten erraldoiaren 
jarduna errazteko "baliabide pu-
blikoak" jarriko dituztela Merce-
desen esku, batez ere ikerketaren 
eta formakuntzaren alorretan. 

Bilera Alemanian
Ez da izan instituzio publikoak 
gaiaren inguruan iragarritako esku 
hartze bakarra. Izan ere, Iñigo 
Urkullu lehendakariak aurreratu 
du uztailaren 6an Alemaniara 
bidaiatuko duela, 1.230 milioi 
euro horiek bermatzeko asmoz. 
Jaurlaritzak dio bilera horretan 
lehendakariak "instituzioen kon-
promisoa" helaraziko diola mul-
tinazionaleko zuzendaritzari, 
"euskal automozioaren sektorea-
ren etorkizunean kolaboratzen 
jarraitzeko". Jaurlaritzak "estra-
tegikotzat" jo du gaia, eta adiera-
zi du inbertsioa aukera bat dela 
Mercedesek dituen 5.000 langi-
leentzat zein zeharka enpresa 
erraldoiaren inguruan dauden 
beste 30.000 langileentzat ere.

Sindikatuetako ordezkariek hitz 
gogorrak izan dituzte gaiaren buel-
tan.  Mikel Lakuntzak ELAko idaz-
kari orokorrak Jaurlaritzari egotzi 
dio multinazionalaren aurrean 
amore eman izana, langileak ain-
tzat hartu gabe enpresarekin akor-
dio bat sinatu duelako. Sindika-
tuaren aburuz, lan baldintzek 
txarrera egingo dute "diru publi-

koaren truke". Lakuntzak adiera-
zi du bai Jaurlaritzak zein Nafa-
rroako Gobernuak enpresei zergak 
jaitsi nahi dizkietela, industria 
politika "multinazionalen esku" 
jartzen duten bitartean. Merce-

desen kasuan, ELAk uste du en-
presa dela "agintzen duena", eta 
Arabako Foru Aldundia zein Jaur-
laritza "haren zerbitzura" daude-
la. 

ELA, LAB eta ESK sindikatuek 
agiri bateratua atera dute. Bertan 
diotenez, argi dute enpresak "bere 
makineria guztia" martxan jarri 
duela  lan baldintzak "erasotzeko", 
Besteak beste, "zenbait hedabide" 
eta "klase politikoa" aipatu dituz-
te estrategiaren barruan. Horri 
"aurre egiteko" antolakuntza eta 
mobilizazioak eskatu dituzte.

UrKUllU aleManiara 
JoanGo da aUrKi,  
"institUzioen 
KonProMisoa" 
esKaintzera

ALEA 19

Astekoak gizartea

anaKoz aMenabar GasteiZ
Judimendiko gazteek auzoan 
emantzipatu eta bizitzeko esku-
bidea dutela aldarrikatuko dute 
larunbatean, hilaren 25ean, deitu 
duten manifestazioan. Auzoko 
jaien barruan, bertan bizitzea 
"ezinezkoa" dela gogoratuko dute, 
alokairu eta etxebizitzen prezioei 
aurre egin ezinik, eta irtenbidea 
bilatzeko "neurriak" eskatuko 
dituzte. 18:30ean abiatuko da, 
Judimendi eskolatik.
'Auzoan bizi nahi dugu' izango du 
lelo manifestazioak.
Auzoan bizi nahi dugu, hori alda-
rrikatu nahi dugu, eta horretara-
ko gazteok ditugun trabak agerian 
utzi nahi ditugu. Urtean zehar 
prestatutako plangintza bati itxie-
ra bat emateko modua ere izango 
da larunbatean egingo dugun 
manifestazioa.  
Nolako lanketa izan da?
Aspaldikoa da arazo hau auzoan, 
eta beste urte batzuetan eginda-
ko lanaren ondorio ere bada guk 
egin dugun analisia. Datu bilketa 

bat abiatu genuen auzoko egoera 
zein den jakiteko, gazteek nolako 
aukerak dituzten ikusteko,  tartean 
alokairuaren batez besteko pre-
zioa aztertuta. Ikusi dugu Judi-
mendi auzoa zaharkituta dagoe-
la, eta gero eta gehiago ari dela 
zaharkitzen. Nahiz eta jende gaz-

tea ikusten den, beharbada auzo 
bizitza badagoelako, batez ere 
jende heldua bizi da bertan. Eta 
etxebizitza bat eskuratzeari da-
gokionez, ez dago aukerarik, bes-
te auzo batzuetara ari da aldatzen 
jendea, periferiara batik bat. Guk 
belaunaldi aldaketa bat beharrez-
koa dela aldarrikatzen dugu, au-
zoa zaharkitu ez dadin. Gaur egun 
gazteok ditugun diru sarrerak 
ikusita, alokairuen prezioak ez 
dira bideragarri, ezinezkoa da  
horiek ordaintzea. Halakoak erre-
gulatu behar direla uste dugu, eta 
espekulazioari aurre egin.    
Nolako ondorioak utzi ditu azterke-
ta horrek?
Gasteizko Udalak kaleratu zituen 
txosten batzuk izan dira gure la-
nerako abiapuntua. Horietan au-
zoz auzo alokairuaren batez bes-
tekoa zehazten zuten, eta gurean 
800 euro ingurukoa dela jasotzen 
zen. Agertzen diren hainbat datu 
guztiz errealak ez direla ikusi dugu; 
besteak beste, etxebizitza hutsen 
ingurukoa; badakigu, esate bate-
rako, zenbait etxe hutsik dauden 
edo ez jakiteko zailtasunak dau-
dela. Judimendin etxe huts ugari 
dago, oso egoera txarrean horie-
tako asko, eta administrazioaren 
edo jabeen partetik ere laguntza 
beharko litzateke horiek erabe-
rritzeko. Edadeko lagun ugari bizi 
da etxe horietan, asko zaharkitu-
tako pisuetan eta igogailurik gabe. 
Etxebizitza duin bat izateko es-
kubidea bermatu behar dela uste 
dugu.
Zer pauso emango du lantaldeak 
aurrerantzean?
Arazo honi aurre egiteko politika 
eraginkorrak egin daitezen alda-
rrikatzen jarraituko dugu. Uda-
laren aldetik badago asmoa gi-
zarte etxe ondoko orubean hain-
bat etxebizitza eraikitzeko, baina 
etxebizitza horiek ez dira atera-
bidea izango arazo honentzat. 

"auzoan 
bizitzeko ditugun 
trabak agerian 
utzi nahi ditugu" 
AitOr BrAZAL JudiMendiko GaZte asanBLadako kidea

ikasturte hasieran 'Gure bizitzak proiektatu, Judimendin emantzipatu!' 
dinamika aurkeztu zuten, eta ekainaren 25ean, Judimendiko jaiekin  
batera, etxebizitza eskubidearen aldeko mobilizazioa egingo dute.

Gazte asanbladako kide Aitor Brazal. ALEA



Etxe pribatuak izango dira, eta, 
beste behin ere, hainbat lagun 
horretarako sarbiderik gabe utzi-
ko dituen erabaki klasista bat bai-
no ez da, enpresa pribatuen zer-
bitzura egindakoak. Hurrengo 
hilabeteetan egingo den proiektu 
honen aurka agertu gara, eta hor 
jarraituko dugu, etxebizitza alo-
kairu duin bat eta sarbide duin 
bat aldarrikatzen. 
Nor da egoera honen guztiaren eran-
tzulea?
Ez dago erantzule bat bakarrik. 
Funts putreek, noski, nahiko ar-
dura dute hemen, baina ez gaitu 
harritzen, badakigu interes pri-
batuei men egiten dietela, eteki-
nak bilatzen dituztela. Adminis-
trazioen aldetik, aldiz, ezin dira 
halako ekintzak onartu, eskume-
nak egon badaude halakoak erre-
gulatzeko, baina askotan admi-
nistrazioa bera da halako tratue-

kin negozioa egiten saiatzen dena, 
banketxeekin eta funts putreekin 
aliantzak eginez. Salburuko etxe-
bizitza batzuetan ikusi genuen 
hori bere garaian, Suediako funts 
putreei etxeak salduta. Jabeek ere 
askotan traba asko jartzen dituz-
te, eta alokairuarekin negozioa 
egiten saiatzen dira, bakoitzak 
nahi duena egiten du. Hainbatek 
dute erantzukizuna hemen, ez 
batek bakarrik, eta inork ez du 
alternatiba bat eskaintzen auzoan 
emantzipatzeko eskubidea ber-
matzeko.

Okupazioa aukera bat izan daiteke? 
Baloratu duzue? 
Bizi dugun egoera honen aurrean, 
alternatiba guztiak legitimoak 
direla uste dugu, eta bakoitzak 
ikusiko du zein den bere egoera 
bat edo beste aukeratzeko. Alter-
natibarik eskaintzen ez den bi-
tartean, aukera bat izan daiteke 
okupazioarena. Gazteei etxebizi-
tza ukatzen zaien bitartean, bes-
te biderik ikusten ez den bitartean, 
okupazioa sustatzea edo etxe ko-
munitateak sortzea, adibidez, 
bidea izan daiteke. Judimendiko 
"Juani" etxea izan da adibide, 
martxoan desalojatu zutena;  ha-
lako etxe ugari hainbat urte da-
ramate hutsik, zaharkituta, eta ez 
du inork ardura hori bere gain 
hartzen. Bere momentuan gogor 
salatu genuen, eta uste dugu hain-
beste egonda neurriak jartzea 
ezinbestekoa dela. 

"JUdiMendin etxe 
UGari daUde HUtsiK, 
zaHarKitUta, eta 
neUrriaK Jartzea 
ezinbesteKoa da"  

ALEA 21

erredaKzioa

 
Zabaldantza.com atari digitala 
banaka edo taldeka euskal 
dantzak ikasteko atari digital 
berria da. Aukera ematen du 
ordenagailu, tablet edo 
smartphone baten bidez, 
dantza plazetan egin ohi diren 
dantzak ikasteko, errepasatzeko 
eta hobetzeko. Atariak hogeita 
bat bideo tutorial ditu, oso 
modu bisualean grabatuak eta 
editatuak. Aitzakiarik ez du, 
beraz, haragizko irakaslearen 
faltan, euskal dantzetan lehen 
urratsak egin nahi dituenak. 

Dantza bakoitza zailtasunaren 
eta dantzari kopuruaren 
arabera sailkatu dute, bakarrik 
edo lagunduta, haur edo 
helduekin, nahi den dantza 
aurkitu eta ikas dadin. Hala 
azaldu dute Vital Fundazioko 

zuzendari Arantxa Ibañez de 
Opakuak eta Mulixka dantza 
taldeko tutorialen arduradun 
Josu Sanchezek.

Dantzarientzat zuzendutako 
atari digital berrian, Alunelul, 
Zazpi jauzi edo Hegi bezalako 
dantzak bakarka dantzatzeko 
tutoriala dago, binaka egiteko 
Luzaideko eta Baztango esku 
dantzak, adibidez, eta 
kontradantza, taldean aritu 
nahi dutenentzat.

ZabalDantzaren sustatzaileek 
dantzaren dibertsioa 

transmititu nahi dute, eta 
dantzatzen ikastea nahi duten 
guztien eskura egon dadila. 
"Beti dantzatzen ikasi nahi izan 
zuenarentzat, aspaldi ikasi eta 
gogoratu besterik egin nahi ez 
duenarentzat, eskolak jaso 
arren etxean errepasatu nahi 
dutenentzat, plazan 
dantzatzeak lotsa ematen 
dienentzat. Urrun egon arren 
gure kultura ikasi nahi 
dutenentzat", azaldu dute.

Sarean mugarik gabe 
jarraitzeko asmoz sortu dute 
plataforma, eta dantza eta 
tutorial gehiagoz hornitzen 
joango dira, hazteko, ekimen 
bizia eta aktiboa baita. 
"Material didaktikoa 
erabilgarria eta praktikoa da 
edonorentzat, dagoen lekuan 
dagoela eta nahi duen unean", 
esan dute sustatzaileek. 

'Zabaldantza.com' webaren bidez eskura daitezke bideoak. viTAL fUndAZiOA

Dantzak, irakasle birtualekin
Vital Fundazioak eta Mulixka dantza taldeak bat egin dute 'Zabaldantza' euskal dantzak ikasteko 
plataforma abian jartzeko. hogeita bat bideo tutorial ditu, oso modu bisualean grabatu eta editatuak.

dantza eta tUtorial 
GeHiaGoz Hornitzen 
JoanGo dira 
zabaldantza atari 
diGitala

Hamaika saltsa

hamaika saltsa 

rUben sancHez

Hiru auzolan egin dira Euskal 
Herrian Pello Mari 
Otañorentzat. Lehena, 1894an 
Victoriano Iraolak bultzaturik,  
Zerbait bere bertso bilduma 
argitaratzeko. Bigarrena, Union 
Artesana elkartearen esku, 
Argentinara azken bidaia egin 
zezan bere familiarekin. Patxi 
Bisquert ari da bultzatzen 
hirugarrena, Otañoren azken 
hogei urteak kontatuko 
dizkigun filma errodatzeko – 
pellomariotañoauzolana.eus–.

Zoria
"Bizitzan dena etorri zait 
istripuz". Zoria. Halako zoriz 
suertatu zitzaion Bisquerti 
Otañoren jaioterrian jaiotzea 
bera ere: Zizurkilen, 1952an. 
Ama ezkongabea zuen, 
hondarribitarra, eta orduan 
ezkongabeko amak Fraisorora 
joaten ziren umatzera. Bertan, 
umeak 5 urtera arte egoten 
ziren, eta inork adoptatu ezean, 
senideek hartzen zituzten. 
Amatxirekin Hondarribiko 
baserrian bizitzen egon zen 12 
urte arte. Bertan, belarretan ari 
zirela edo ospakizunetan osaba 
pare bat bertsotan aritzen ziren, 
eta eztarria berotzeko Otañoren 
bertsoak –Mutil koxkor bat, 
Txepetxa...– kantatzen zituzten.

12 urterekin Eibarrera eraman 
zuten, ama ezkondua zen eta 
anaia bat zuen. 13 urte zituela 
hasi zen lanean pintxe moduan, 
eta 17 urterekin Eibarko 

Talleres Sallarekin batera 
Gasteiza etorri zen: 
Herrandarreko pisu batean lo, 
jatorduak Desamparadasetan.

Ondoren, Pol lagunaren 
etxean apopilo egon zen, eta 
orduko Gasteizen hasi zen 
militantzian. La Paz kaleko 
espetxea ezagutu zuen 1972an, 
EGI-Batasunako kide zela, eta 
ondoren Basauri, Carabanchel 
eta Segoviakoa ETAko kide 
bezala. Segoviako ihes 
ospetsuan hartu zuen parte; 
lehenik barrutik –tunela 
zulatzen– eta gero kanpotik – 
planoak atera eta bestaldera 
pasaz–, ihesa izan baino pixka 
bat lehenago atera baitzen 
kalera. Min bat geratu zitzaion: 
ihesaren bultzatzailea ETA(pm) 
zen, baina erorketa asko 
gertatuak ziren orduan, eta 
ondorioz, barruko agindua 
zuen ETA(pm)-k ezin bazion 
logistikaz ihesari behar bezala 
heldu, ETA(m)-ri laguntzeko 
eskatzea. Polimiliek 
konbentzitu zuten, arduratuko 
zirela: "Hanka-sartze ederra 
izan zuten".

Espetxea bi aldiz zori ekarle. 
Izan ere, Bisquert barruan zela, 

Torrealdairen liburu batean 
irakurri zuen Otañoren 
erreferentzia bat, eta konturatu 
zen biak herri berean jaio zirela 
eta txikitan entzuten zituen 
kopla eta bertso haiek 
Otañorenak zirela. Harrez gero, 
maiz suertatu zaio Otañoren 
itzala bidean, baina itzal-egilea 
identifikaturik. Bestalde, 
espetxeak zinema mundua 
ekarri zion: lehen interpretazio 
lana, La fuga de Segovia izan 
zuen.

Angel Amigok ihesaren 
inguruko liburua osatu zuen, 
eta Egin egunkariak atalka eta 
argazkiekin zabaldu zuen. 
Imanol Uribek Bisquerten 
elkarrizketa eta argazkia 
ikustean esan zuen "bilatu 
egidazue tipo hau". Tailerrean 
lanean zegoen Bisquert, inola 
ere espero ez zuela aktore 
izaterik. Geroztik zinema, 
tailerra eta bestelako lanak (oilo 
eta untxi haztegi bat, 
eraikuntza, liburu saltzaile, film 
ekoizle...) tartekatu ditu. 

Galizian hainbat urtez bizi 
izan zen, lehen 
bikotekidearekin alaba eta 
semea izan zituzten, eta 
bigarren bikotekidearekin alaba 
bat. Alaba hau amama-aitita 
argentinarrei aurkezteko 
Argentinara joan zenean, 
ohartu zen Bisquert Otaño 
biziago zegoela Argentinako 
diasporan Euskal Herrian 
baino. Horrek eman zion azken 
bulkada ideia gauzatzen 
hasteko. 

Otaño, Bisquerten zoria
Pello Mari otaño (1857-1910) bertsolariaren memoria gorde eta zabaltzeko lanean ari da Patxi Bisquert 
'ombuaren itzala' pelikularekin; Gasteizen aurkeztu du auzolanean finantzatuko den filma. 

"Pello Mari otaño 
beti izan da 
sortzaile 
MadariKatUa, beti bi 
sUren artean"
Patxi Bisquert

Euskal zineman inoiz baino 
talentu gehiago ikusten du eta 
inoiz baino proiekzio eskasena: 
filmak ekoiztu ekoizten dira, 
baina gure zinema gero eta 
gutxiago ikusten da. Handia jarri 
du adibide: "10 Goya irabazita, 
EHko 50 pantailatan ikusi da 
film hori, estatuan  150.000 
ikusle izan du guztira. Oreina, 40 
pantailatan eman da eta 25.000 
ikusle izan ditu. Lehen 
ostiralerako ez baduzu lortu 
ikusle kopuru on bat, kendu 
egiten zaituzte. Lehen gauzak ez 
ziren horrela, hemengo zinema 
gehiago babeste zen. Tasio filma 
adibidez, ikazkin baten istorioa, 
zuzendaria eta aktoreak 
ezezagunak, berez ez du ematen 
erakargarria, lehen ostiralean 
kenduko zuten gaur egun, baina 
orduan utzi egin zuten eta film 
hori aho belarri zabaldu zen eta 
azkenean urte hartako film 
ikusiena izan zen. Segoviako 
ihesa 150 pantailatan egon zen 
Hego Euskal Herrian. Gaur egun 
multinazionalenak dira geratzen 
diren zinema pantaila gehienak 
eta plataformak, eta haiei ez die 
axola gure zinemak".

Horregatik ere egin dute 
auzolanaren bidea proiektu 
berrian: 100 eskola publiko, 100 
ikastola eta 100 udalerritan 
ikusiko da gutxienez: 300 
pantaila, ez bakarrik hiri eta 
eskualde-buruetan.

Pello mari Otaño
Beste ikuspegi batetik ere 
ikusten du Bisquertek Otañoren 'Ombuaren itzala' lana prestatzen ari da Patxi Bisquert. rUBEn sAnCHEZ

itzala zabaltzeko beharra: 
"Otaño rara avis bat izan zen: 
Errekalde baserrian jaio zen 
1857an. Aitaren aldeko 
senideengandik bertsolaritza 
eta amarenetik tradizio liberala 
eta kultura idatzia jaso zituen". 
Filmak haren bizitzaren azken 
urteak jasotzen ditu, XIX-XX. 
artean kokatzen da: 
"Susperraldi urteak izan ziren 
Euskal Herrian, foruen 
galeraren ondoren 
abertzaletasuna eta sozialismoa 
etorri ziren eta Otaño izan zen 
figura gako bat". Bisquerten 
ustez, hurrengo susperraldi 
sasoia 1950-1960 hamarkadetan 
etorri zen: "Ez Dok Hamairu, 
kooperatibak, Debako eskola, 
ikastolak, gau eskolak, ETA... 
hor Oteiza izan zen figura 
gakoa. Gaur egun, Euskal Herria 
geldirik eta atzeraka ari da: 
askatasunak, euskara, 
politikarien jarrerak... eta 

susperraldi bat behar da. 
Txirrita karlistak Otaño lagun 
liberalari esan zion gisan: ideia 
berriak behar ditugu, eta ideia 
berriak bide berriak jorratu 
ahala etorriko dira". Eta gogoan 
du Amalur filma ere auzolanean 
egin zela.

Pello Mari Otaño pertsonaia 
eta bere eboluzio politikoa 
azaltzea eredugarri deritzo: 
"Gainera belaunaldi berriek ez 
dute ezagutzen Euskal Herriko 
garai hura. Otañok bere 
biraketa politikoa urte gutxian 
gauzatu zuen, hamabi urtean. 

Abertzaletasunera aranatarren 
bidetik heldu zen, baina 
berehala utzi zuen atzean 
sabinismo hori, eta haratago 
joan zen. "Kubako anaiei" 
1896an idatzi zien bertso sorta, 
kasu, artean liberal espainiar 
sustrai hartatik, manbisei 
kantatu zien inoiz ez zutela 
menderatuko lehoi espainiarra, 
baina handik gutxira manbisek 
lehoi espainiarra jan zuten. 
Otaño harritu egin zen 
horrekin, eta ideiak aldatzen 
hasi zitzaizkion. 1910ean hil 
aurretixe, Argentinako 
independiatziaren ehungarren 
urteurrenerako egun batzuk 
falta zirela, zorion mezua idatzi 
zuen: maiatzeko eguzkiak libra 
ditzala Euskal Herria eta gatibu 
dauden guztiak. Hor 
independentista, 
errepublikazalea eta 
internazionalista ageri da 
Otaño. Guk ez dugu artifiziorik 

Pello Mari Otaño bertsolariaren bizitzako azken urteak jasoko ditu pelikulak. rUBEn sAnCHEZ

"MUltinazionalenaK 
dira eGUn Geratzen 
diren PantailaK, eta 
Haiei ez die axola 
GUre zineMaK" 
Patxi Bisquert

hamaika saltsa 

egingo, bere bertsoak erabiliko 
ditugu Otañoren bidea 
azaltzeko. Esaterako: 
Guraiziekin berezi arren, 
bakoitza bere aldetik, ezagutzen 
da jantzi dirala zazpiak oial 
batetik edota Elkarren urbil 
daude zazpiak, muga deitzen da 
"pausoa" zergatik izan bear ez 
degu famili bakar osoa. Otaño 
beti izan da sortzaile 
madarikatua, beti bi suren 
artean, karlistentzat liberala, 
liberalentzat apalegia eta 
euskaldunegia. Bakarrik bertso 
mundutik aipatu izan dute. Oso 
poliedrikoa da eta ematen du 
aukera gai asko jorratzeko, beti 
ere euskara ardatz hartuta, izan 
ere, horretan aitzindaria izan 
zen: lehen euskaltegia jarri zuen 
martxan Argentinan diasporako 
seme-alabentzat, berak sortu 
behar izan zuen metodologia, 
gramatika, adizkiak; opera 
euskaraz idatzi zuen... 
Autodidakta izan zen, baina 
buru azkarrekoa".

Auzolana
Bi euroan erosi zuen Ibiza 
batean jira eta bira, dagoeneko 
60-70 aurkezpen egin ditu 
Bisquertek. Helburua 30.000 
sarrera saltzea da: EHko 
populazioaren %1. Sarrera 
bakoitza 10 euro da, eta 
pertsona bakoitza ekoizle 
bilakatzen da. Beste bide bat 
ere badago, kultur mezenasgoa 
fiskalitate kenkarien bidez: 
"Jende arruntak ez du 
ezagutzen, bakarrik enpresa 
handientzako gestoriek eta 
darabilte, baina kenkarietan 
eliza katolikoa eta helburu 
sozialez gain, bada hirugarren 
aukera bat kultur proiektuak 
babesteko". EAEko instituzioen 
erantzunaren zain dago Kultur 
Mezenasgoa onartu diezaioten 
(Nafarroakoen baiezkoa badu). 

Argentinara ere zabaldu dute 
auzolanean parte hartzea, han 
errodatu behar dutenez, hango 
egonaldiari loturik batez ere, 
euskal etxeak arduratuko dira 
loez eta jatorduez, 
Argentinarako eskubideak 
gordetzearen truke.

Guztira, 750.000 euroko 
aurrekontua dute, halako film 
bat egiteko kopuru txikia, 
ekipoak eta soldatak 
murriztuko dituena. Joseba 
Salegi eta Patxi Bisquert 
zuzendaritzan (Joseba Macias 
izatekoa zen, baina zendu 
zen), gidoia Bisquertek berak 
–Koldo Izagirreren testu 
batean oinarritua– egin du, 
Mugarik gabeko musikari 
solidarioek soinu banda, 
Txomin Txueka, Eva Alfonso... 
Aktoreen izenik oraindik ez 
digu eman.

Herri, eskola, norbanako: 
Ombuaren itzala zabaldu nahi 
duzu? 

Pello Mari Otaño, bertsolari zizurkildarra. wikipEdiA

"leHen eUsKalteGia 
Jarri zUen Martxan 
arGentinan 
diasPoraKo seMe-
alabentzat"
Patxi Bisquert

R izoma jaialdiaren X. 
edizioa dela eta, John 
Watersek Cry Baby filma 

aurkeztu du. Nahiz eta 
"Zaborraren Aita Santuak" (ezin 
hobeto izendatu zuen William 
Burroughs idazleak) dagoeneko 
76 urte izan, badirudi dandi 
punki berbera izaten jarraitzen 
duela. Little Richarden guardia 
zibil bibote mehe-mehe 
horrekin, eta kolore bizidun 
traje guztiz kitscharekin, 
Watersek argi utzi zuen ez duela 
oraindik gaztetako alaitasun 
lotsagabea galdu (filmaren 
aurkezpenean ez zen Johnny 
Depp eta Amber Hearden 
kasuaren inguruko txisterik 
falta). Argi dago egungo 
zuzentasun politikoak 
zinemagilearen eskema 
mentalak ez dituela gehiegi 
aldatuko. Areago, azken 
urteotan izan duen azken 
esperimentu zoroa Kiddie 
Flamingos izan da, 72an 
zuzendu zuen Pink Flamingos 
klasiko guztiz transgresorearen 
eguneratze moduko bat, 
filmeko pertsonaiez 
mozorratutako umeen gidoi-
irakurketa bat, hain zuzen. 
Ideia guztiz eskandalagarria da, 
batez ere pelikula originalak 
koprofagia, zoofilia, intzestua, 
eta beste horrenbeste astakeria 
zituela kontuan hartuz gero; 
hona hemen, ordea, 
zuzendariaren gestu ironiko 
paregabea: filmaren azken 
bertsioa umeentzako formatura 
leundu du. Gaur egungo 

infantilismoari buruz zerbait 
esan nahian ari al da?

Seguraski tesitura berean 
aurkitu zuen Watersek bere 
burua 70eko hamarkadatik 
80kora bidean, bere zinemaren 
formatu estilistikoak bira 
adierazle hura eman zuenean. 
Pink Flamingos eta Female 
Trouble bezalakoen izpiritu 
trash eta punkia pixkanaka 
indargabetzen ari zen 80ko 
hamarkadako amerikar 
zinemaren antsia komertziala, 
70eko estetiken aniztasun eta 
erradikaltasuna garbituz eta 
merkatu-formuletara bideratuz. 

Watersen estrategia, ordea, 
logika komertziala barrutik 
suntsitzea zen (Verhoevenekin 
batera, gutxik jakin dute 
parodia eta zinema-engainua 
horren ondo ustiatzen). Hala, 
Hairsprayren arrakasta 
komertzialaren ondoren, 
ekoiztetxe guztiek finantziatu 
nahi zioten hurrengo proiektua: 
nerabe amodio istorio bat, 
Greasen antzekoa beharbada, 
50eko hamarkadako bad boy 
figuraren erromantizazioa 
(James Dean, Elvis…). Filmeko 
izarra 21 Jump Street-eko 
nerabeen idolo bihurtu zen 
Johnny Depp gaztea izango zen. 
Beraz, zer atera zitekeen gaizki?

Erabateko porrota izan zen. 
Izan ere, bad boy/sad boyaren 
figura berriro ere goraipatu ez 
ezik, barregarri uzten zuen 
Watersek, arima "sakon" eta 
sufritzaile haien atzean 
ezkutatzen zen azalkeria 
heterosexuala agerian utziz. Ez 
litzaiguke batere gaizki etorriko, 
bada, Cry Babyren remake bat 
—ea Drake eta C. Tangana 
bezalakoek, rockstar 
sensibleroaren arketipo berriek, 
grupiekin oheratzeko isurtzen 
dituzten malkoak lehortzen 
ikasten duten—. Hori heldu 
bitartean, Cry Baby klasikoa 
berrikusi daiteke Filminen.   

'Cry Baby'

GUtxiK JaKin dUte 
watersen ModUan 
Parodia eta zineMa-
enGainUa Horren 
ondo Ustiatzen

'Cry BABy'

txoMin lasa Manterola
ZineMaZaLea

ZineMa

hamaika saltsa 



Irabazleak: Artepanen Idiazabal ogia: Edurne Gorospe Albizu, Iñaki Anda 
Urtaran, Larraitz Mendizabal Usabiaga. ALEA produktu sorta: Olatz Olivencia 
Bertol, Marta Lopez Lasa.

ALEA 29

Irakurleen txokoa

parte hartU  www.alea.eus/zozketakZoZketak

Babestu Arabako euskarazko kazetaritza, eta 
jaso ALEA astero zure etxean (55 euro urtean). 

alea.eus/aleakide/

Mara Mara eta 
Zuloa liburu 
dendak
50 euroko lau bonu

Oihaneder Euskararen Etxeari 
agurra emateko, 50 euroko 
lau bono zozkatuko ditugu. 
parte hartu ekainaren 28a 
baino lehen. Uztailaren 1eko 
ALEAn argitaratuko ditugu 
irabazleen izenak. Zozketan 
parte hartzeko, ALEAkidea 
izan behar zara, webgunean 
saioa hasita.

Errigora
Saski berde bat

ALEAk Errigora saski berde 
eder bat zozkatuko du izena 
ematen duzuen guztien 
artean, nafarroako Erriberak 
emandako produktuekin 
gozatzeko. parte hartu 
ekainaren 28a baino lehen. 
Uztailak 1eko ALEAn 
argitaratuko dugu irabazlearen 
izena. Zozketa honetan parte 
hartzeko ez zara zertan 
ALEAkidea izan behar.



30 ALEA

AgEndA  Ekainaren 24tik 30era

Euskararen agenda

muSikA

GAsTEIZ Kilimak
iheskide eta Apolo G's taldeekin 
batera. Judimendiko jaien barruan. 
Ostirala 24, 22:00etan, Sefarad 
plazan. 

ARAIA Garilak 26
Araiako jaien barruan.
Larunbata 25, 24:00etan, plazan. 

GAsTEIZ Pelax
'Bi burrundara' lana aurkeztuko dute. 
Asteartea 28, 20:30ean, Parral 
tabernan.

GAsTEIZ liher
Lamiak taldearekin batera. kortxeak 
& krispetak zikloa. 
Osteguna 30, 19:00etan, Falerina 
lorategian.  

bERtSolARitzA

GAsTEIZ 'sahara doinu eta neurri 
librean'
'sahara doinu eta neurri librean' 
lehiaketako bertso sarituen kantaldia, 
sari banaketa eta bertso saioarekin.  
paula Amilburu, Unai Anda, miren 
Artetxe eta Julio soto bertsolariekin. 
Osteguna 30, 19:00etan, 
Zaramagako Mendoza kalean.

dAntzA

ARAIA 'festamentua'
Tio Teronen semeak dantza taldearen 
eskutik.
Ostirala 24, 21:00etan, plazan. 

ONDATEGI euskal dantzak
Zigoitiko Oketa Alai dantza taldearen 
eskutik. Gorbeia inguruko zaldien 
erakustaldiaren barruan. 
Igandea 26, 12:00etan, Sarragoan.

ikuS Entzun

GAsTEIZ 'nightclubbing: the birth 
of Punk rock in nYc'
kortxeak & krispetak zikloaren 
lehenengo saioan danny Garciaren 
'nightclubbing: The Birth of punk 
rock in nyC' filma eskainiko dute. 
new yorkeko max’s kansas City klub 
entzutetsuaren eta punk rockari 
hasiera eman zion hiriko 70eko 
hamarraldiko rockaren historia 
kontatzen du.
Asteartea 28, 19:00etan, Oihaneder 
Euskararen Etxean.

GAsTEIZ 'casablanca beats'
kortxeak & krispetak zikloaren 

bigarren nabil Ayouch-en 
'Casablanca beats' filma eskainiko 
dute. Anasek, rapero ohiak, 
Casablancako auzo xume bateko 
kultur etxe batean kolaboratzen du. 
Bere irakasle berriak bultzatuta, 
gazteak tradizio jakin batzuen 
zamatik askatzen saiatuko dira, 
adierazpen askatasunaren aurkako 
mehatxu ugari tartean.
Asteazkena 29, 19:00etan, 
Oihaneder Euskararen Etxean.

hAuRRAk

ONDATEGI ipuin kontalaria
'Ortzadarra' ipuina aurkeztuko dute. 
Ostirala 24, 18:00etan, ludotekan. 

ERROETA 'bidaia liluragarria'
ipuin musikatua, Antton Aranburu eta 
Lore ibargurenekin. 4-7 urte 
bitartean. 
Larunbata 25, 18:00etan, plazan.   

aiaraLdea ataria

LAUDIO faktoriaren urteurren jaia
Haurrentzako jolasak, herri bazkaria, erromeria eta beste hainbat ekitaldia.
Larunbata 25, 12:00etatik aurrera, Ekintzen Faktorian.

Arabako Foru Aldundiak eta Gasteizko Udalak diruz lagundua.



ALEA 31

bEStE bAtzuk

GAsTEIZ Mintza ibilaldia
Hilean behin, igandeetan, 
mintzalagunek bi orduko ibilaldiak 
egiten dituzte Gasteiz inguruetan. 
durara egingo dute ibilaldia 
oraingoan. GEU elkartearen eskutik.
Igandea 26, 10:00etan, Arka plazan.  

GAsTEIZ eskulan saioa
poltsa pertsonalizatuak margotzeko 
aukera izango da.Totebag naturalak 
diseinu ezberdinekin koloreztatuko 
dituzte bi orduko tailer honetan. GEU 
elkartearen eskutik.
Asteartea 28, 17:30ean, Errementari 
kaleko Gela Horian.

GAsTEIZ irakurle Kluba
Juliana Leville-Trudelen 'nirliit' 
izango dute solasgai. iban Zaldua 
idazleak gidatutako saioa.
Osteguna 30, 19:30ean, Ignacio 
Aldekoa kultur etxean.    

beste batzuk

muSikA

GAsTEIZ Udal Musika banda
'itsasoa' lana aurkeztuko dute. 
Ostirala 24, 19:00etan, Uraren 
Lorategi Sekretuan.

ELTZIEGO riyehee Hong
Organo jaialdiaren barruan. 
Ostirala 24, 20:30ean, San Andres 
elizan.

GAsTEIZ sick of it all
Tudetuz taldearekin batera. 
Ostirala 24, 21:30ean, Jimmy 
Jazzen.

GAsTEIZ tomas Merlo eta Jorge 
castañeda
'Crisis' lana aurkeztuko dute. 
Larunbata 25, 20:30ean, Santa 
Maria katedraleko atarian.

GAsTEIZ Peter storm & the blues 
society
'first' lana aurkeztuko dute. 
Asteartea 28, 21:00etan, Urban 
Rock Concept aretoan.

AntzERkiA

GAsTEIZ '¿cómo hemos llegado 
hasta aquí?'
Olga iglesias eta nerea perez de Las 
Heras aktoreekin. Andrea Jimenezek 
(Teatro en vilo) zuzenduta. 
Ostirala 24, 19:30ean, Principal 
antzokian.

bEStElAkoAk

GAsTEIZ 'do the right thing' 
pelikula
Cineforum Gasteizek antolatutako 
emanaldia. spike Leek zuzendutako 
pelikula. mookie (spike Lee) pizza 
banatzailea auzoaren bizitzaren 
lekuko eta narratzailea da, new 
yorkeko uda beroan sortzen diren 
arraza gatazkak ikusten dituena. 
Asteartea 28, 19:30ean, Florida 
Zinemetan.

GAsTEIZ 'la boda de rosa' 
pelikula
Udako zinema kalean. iciar Bollainek 
zuzendutako pelikula. Bizan sareak 
antolatutakoa. 
Osteguna 30, 22:15ean, Judimendi 
hiribidean.

Bidean

ZUIA zuia euskaraz
Eskalada tailerra, trikitilariak eta erromeria Bidean taldearekin.
Larunbata 25, 11:00etatik aurrera, Oroko zelaietan.  

Euskararen Agendako hitzordu 
guztiak ikusteko:

alea.eus/agenda




